
Kev Kawm Lej MCA Daim Ntawv Sau Qhia Txog Tus Tub Ntxhais Kawm Ntawv Tus Kheej (ISR) Phau Ntawv Qhia Sai

Cov Ntawv Tshaj Qhia Txog Tus Tub Ntxhais 
Kawm Ntawv Ib Tug Kheej (los sis ISRs) yog 
tau tsim tawm los rau txhua tus tub ntxhais 
kawm ntawv uas xav tias yuav tuaj xeem 
ntawv thoob plaws lub xeev. ISR muab cov 
ntaub ntawv qhia paub txog koj tus tub 
ntxhais kawm qhov kev kawm tau zoo thiab 
kawm paub txog Minnesota Cov Qauv Cai 
Fab Kev Kawm. 

MCA tau muab rau cov tub ntxhais kawm 
nyob rau fab kev kawm lej nyob rau cov qib 
kawm 3–8 thiab 11.  

Txhua yam kawm thiab kev xeem yuav 
tshwm nyob rau hauv ISR uas nyias nyob 
nyias. Yog tias koj tus tub ntxhais kawm 
ntawv tsis tuaj koom, ISR yuav qhia tias vim 
li cas thiaj tsis tuaj koom (piv txwv li, qhaj 
ntawv los sis ua tsis tiav qhov kev xeem). 

Cov ntaub ntawv qhia paub muab rau cov tub ntxhais  
kawm ntawv thiab cov tsev neeg yuav muaj nyob hauv 
MDE Statewide Testing Students and Families lub vev xaib 
(education.mn.gov > Students and Families > Programs and 
Initiatives > Statewide Testing). 

1. Tub Ntxhais Kawm Li Ntaub Ntawv 
Qhia Paub—Koj tus tub ntxhais kawm 
lub npe, qib kawm, tsev kawm ntawv, 
koog tsev kawm ntawv, xyoo xeem 
ntawv, thiab kev ntsuam xyuas. 

2. Qhov Ntsuas Kev Kawm Tau Zoo—Koj 
tus tub ntxhais kawm tus qhab nia 
uas xam tag nrho yuav tshwm ua 
theem kev kawm tau zoo, los kuj hu 
ua theem kev kawm tiav. Muaj plaub 
theem kev kawm tau zoo: Kawm Tsis 
Tau, Kawm Tau Ib Txhia, Kawm Tau, 
los sis Kawm Tau Tshaj Cov Qauv Cai. 

3. Cov Qauv Cai—Qhov kev piav qhia txog koj 
tus tub ntxhais kawm ntawv tus qhab nia uas 
cuam tshuam txog yam uas cov tub ntxhais 
kawm ntawv nyob rau ntawm txhua theem 
kev kawm tau zoo cia siab tias yuav paub 
txog Minnesota Tus Qauv Hais Txog Kev 
Kawm Ntawv. 

4. Daim Vis Dis Aus Qhia Txog Cov Tshwm Sim 
Tawm Los Ntawm Tub Ntxhais Kawm—Cov 
tub ntxhais kawm uas muaj qhab nia xeem 
yuav muaj daim vis dis aus ISR ntiag tug 
nrog rau qhov kev xaus lus txog lawv li kev 
ua tau ntawm qhov kev xeem uas tuaj yeem 
saib tau los ntawm kev thaij tus khauj QR 
uas tsis thooj li lwm tus nyob rau hauv daim 
ntawv tshaj tawm. Daim vis dis aus tej zaum 
kuj muaj ua hom lus uas hais ntawm tsev 
saib raws li tus tub ntxhais kawm cov ntaub 
ntawv sau npe yog tias tau tshaj tawm rau 
koj tus tub ntxhais kawm lub tsev kawm 
ntawv los sis koog tsev kawm ntawv. 

5. Cov Tshwm Sim Tawm Los Uas Xam Tag 
Nrho—Koj tus tub ntxhais kawm tus qhab 
nia, tus qab hnia qib feem nrab ntawm tsev 
kawm ntawv, cheeb tsam, thiab xeev, thiab 
lus piav qhia txog koj tus tub ntxhais kawm 
qib kev kawm tau zoo. 

6. Cov Ntsiab Lus Ntxaws Txog Kev Kawm Tau 
Zoo—Muab koj tus tub ntxhais kawm ntawv 
tus qhab nia piv rau lub xeev cov kev cia siab 
npaj tseg rau cov cheeb tsam hais ntxaws 
nyob hauv txhua zaj kawm. Yuav muaj kev 
tshaj qhia txog kev kawm tau zoo nyob rau 
hauv yam kawm ua qis zog cov kev vam tseg, 
txog li los sis ze rau cov kev vam tseg, los sis 
siab dua cov kev vam tseg. 

7. Keeb Kwm Kev Kawm Tau Zoo (Qib Kawm 3–8)—Lub kem ntawv qhia pom 
txog koj tus tub ntxhais kawm li keeb kwm kev kawm tau zoo MCA nyob rau 
fab kev kawm lej. 

Lus Cim Tseg: Theem kev kawm tiav tau tshaj qhia txog qib kawm uas cuam 
tshuam txog Minnesota Cov Qauv Hais Txog Kev Kawm Ntawv uas muab 
xeem nyob hauv qib kawm xab phaub ntawd nkaus xwb. Thaum saib rau 
ntawm cov qhab nias xeem tau thoob plaws cov qib kawm, nco ntsoov tias 
cov qauv hais txog kev kawm hloov pauv ib qib mus rau ib qib, thiab nws 
yuav txiav txim siab nyuaj seb cov tub ntxhais kawm ntawv puas kawm tau 
mus zoo uas saib raws li cov qhab nias xeem tau ntawm MCA nkaus xwb. 

8. Kev Npaj Kom Txhij Kom Ua Tau Hauj Lwm thiab Mus Kawm Hauv Tsev 
Kawm Qib Siab (Qib Kawm 11)—Koj tus tub ntxhais kawm tus qhab nia 
MCA tau qhia pom uas sib piv nrog rau cov qhab nia hom phiaj uas tau siv 
los txiav txim cov kev npaj txhij rau kev ua hauj lwm thiab mus kawm tsev 
kawm qib siab nyob rau fab kev kawm lej. 

9. Kev siv Cov Qhab Nia MCA rau Kev Nrhiav Chav Kawm—Cov Tsev Kawm Qib 
Siab thiab Cov Tsev Kawm Txuj Siab Hauv Xeev Minnesota yuav siv cov qab 
nia MCA Txog Kev Kawm Lej hauv tsev kawm ntawv theem siab los txiav 
txim txog kev nrhiav chaw kawm. Yog xav paub ntxiv, mus saib Minnesota 
State Admissions lub vev xaib (www.minnstate.edu/admissions). 

10. Cov Lus Nug Uas Nquag Nug (FAQ) thiab Cov Chaw Muab Kev Pab Cuam—
Nplooj ntawv thib ob ntawm txhua daim ISR yuav muaj Cov Lus Nug Uas 
Nquag Nug (FAQ) thiab cov ntaub ntawv qhia paub txog qhov yuav mus 
nrhiav kom tau cov chaw muab kev pab cuam ntxiv. 

11. Cov Ntaub Ntawv Txuas Lus—Txhawm rau thov daim ntawv tshaj tawm 
ua lwm tus qauv ntawv los sis hom lus uas tau muab txhais, thov txuas lus 
rau Minnesota Lub Tuam Tsev Hauj Lwm Ntsig Txog Kev Kawm los ntawm 
email ntawm mde.testing@state.mn.us, los ntawm xov tooj ntawm 651-
582-8674, los sis mus saib MDE Statewide Testing lub vev xaib (education.
mn.gov > Districts, Schools and Educators > Statewide Testing > Teaching 
and Learning > Statewide Testing). 

